
هاووڵاتیان لە روانگەی 
جیاوازەوە راڤەی هەڵبژاردنی 

هاوسەر دەكەن 
 Story Jacking: Change Your Inner Dialogue. Transform»لیـــزا دانهـــی، نووســـەری كتێبـــی
Your Life«،خانمێكـــی پســـپۆڕە لـــە بـــارەی چارەســـەری كێشـــەی نێـــوان هاوســـەران و ســـەبارەت بـــە پەیوەندیـــی 
ـــەوەی  ـــۆ ئ ـــدا ب ـــەدوای هەڵەكانیان ـــن ب ـــە بگەڕێ ـــن، ك ـــەوەر ب ـــن بەخت ـــە هاوســـەران دەتوان ـــەو كات ـــا ئ ـــت: »تەنی نێوانیاندەڵێ
ـــێ كێشـــە دروســـت  ـــارام و ب ـــەوەی خێزانێكـــی ئ ـــۆ ئ ـــدەن ب ـــەوڵ ب ـــن كات چارەســـەری كێشـــەكانیان بكـــەن و ه ـــە زووتری ب
بكـــەن.« جەختیـــش لـــەوە دەكاتـــەوە كـــە »پێویســـتە نرخـــی پەیوەنـــدی هاوســـەرگیری لـــە هەمـــوو بابەتێكـــی دیكـــە، 
ـــەوە  ـــەش و مان ـــە بەردەوامیـــی پەیوەندیـــی هاوب ـــن و قبووڵكـــردن، ئارەزووكـــردن ل ـــە رێزگرت ـــر ڕابگیردرێت،ئەویـــش ب بەرزت
وەك دوو هاوســـەر، بەرگەگرتـــن لـــە ئاســـت كێشـــەكان و وەرگرتنـــی ئـــەرك و بەرپرســـیارێتی«، لـــەم روانگەیـــەوە دەپرســـین: 
ــی  ــەركەوتنی ژیانـ ــی سـ ــە گەرەنتـ ــار بـ ــە رەفتـ ــەن و كامـ ــەند دەكـ ــەرێك پەسـ ــۆرە هاوسـ ــاوان چ جـ ــان و پیـ ــا خانمـ ئایـ

ـــەوە. ـــیارەكە دەدەن ـــاری گـــوڵان وەڵامـــی پرس ـــەی گۆڤ ـــەم راپۆرت ـــداربووانی ئ ـــن، بەش ـــەش دەزان هاوب

گوڵان: كۆمەڵایەتی

ئەمڕۆ جەنجاڵیی ژیان و 
تەكنەلۆژیا وایكردووە،تاك 
بەردەوام بەدوای كەسێكدا 
بگەڕێ كە تۆزێك لەو ژاوەژاوەو 
كێبڕكێیەی بۆ هێورو ئارام بكاتەوە

زۆر جار هاوسەرانی لە یەك 
ناڕازی لەبەر نەریت و قسەی 
خەڵكی لە یەكدی جیا نابنەوە 
و ژیانیان دەبێتە دۆزەخ و بە 
ناچاری وەك دوو دوژمن لە 
ماڵەكەدا دەمێننەوە

پیاوان تەنیا شێوە و روخسار 
هەڵدەبژێرن، بە پەلەپەل 
خۆیان دەخەنە ناو پڕۆسەی 
هاوسەرگیرییەوە، لەو ماوە 
كورتەدا یەكترییان بە باشی بۆ 
دەرناكەوێت، ئا لێرەدا رێكەوت 
رۆڵ دەبینێت

ـــد حەمەڕەشـــید هـــەرەس، ســـەرەتا باســـی  هونەرمەن
ـــەن  ـــە لای ـــەر ل ـــی هاوس ـــە »  هەڵبژاردن ـــەوە دەكات ك ئ
پیـــاوەوە، بەپێـــی كۆمەڵگـــەكان جیاوازی زۆری هەیە، 
لـــە كۆمەڵگـــەی رۆژئاوایـــی ئـــەو هەڵبژاردنـــە زۆر 
ئاســـانترە لـــە كۆمەڵگەیەكـــی داخـــراوی رۆژهەڵاتـــی، 
كـــە وابەســـتەیە بـــە زۆر نەریتـــی دینـــی و خێڵەكـــی 
و هەلومەرجـــی دانیشـــتووانەكەیەوە. لـــە كۆمەڵگـــەی 
لـــە هەڵبژاردنـــی  رۆژ ئاواییـــدا پیـــاو سەربەســـتە 
هاوســـەردا، ئـــەو پیـــاو و ژنـــە بـــە ئاســـوودەیی دەتوانـــن 
هاوســـەرگیری  پرۆســـەی  بـــێ  زۆر،  ماوەیەكـــی 
ـــە یەكتـــر بگـــەن، ئینجـــا  ـــی ل ـــە قووڵ ـــن، ب بەیەكـــەوە ب
ـــش  ـــەوەدا هەڵســـوكەوت و رەفتاری ـــی نزیكبوون ـــە كات ل
ـــان  ـــە هەردووكی ـــرەدا ژن و پیاوەك ـــەوە. لێ ـــی دەكەن تاق
بەشـــدارن لەهە ڵبژاردنـــدا. بـــەڵام لـــە كۆمەڵگـــەی 
رۆژهەڵاتـــی بـــەو جـــۆرە، زۆر دەگمەنـــە، یـــان هـــەر 
نییـــە.« هـــاوكات دەڵێـــت: »پیـــاوان تەنیـــا شـــێوە و 
روخســـار هەڵدەبژێـــرن، بـــە پەلەپـــەل خۆیـــان دەخەنـــە 
نـــاو پڕۆســـەی هاوســـەرگیرییەوە، لـــەو مـــاوە كورتـــەدا 
ــرەدا  ــا لێـ ــە باشـــی بـــۆ دەرناكەوێـــت، ئـ ــان بـ یەكترییـ
ـــە  ـــاو و ژن ـــەو پی ـــان ئ ـــا ی ـــت، ج رێكـــەوت رۆڵ دەبینێ
ـــە،  ـــەڵاق چاوەڕێیان ـــان دادگاو ت ـــن، ی ســـەركەوتوو دەب
زۆر جـــار هاوســـەرانی لـــە یـــەك نـــاڕازی لەبـــەر 
ـــە یەكـــدی جیـــا نابنـــەوە  نەریـــت و قســـەی خەڵكـــی ل
و ژیانیـــان دەبێتـــە دۆزەخ و بـــە ناچـــاری وەك دوو 
دوژمـــن لـــە ماڵەكـــەدا دەمێننـــەوە. كەواتـــە لێـــرەدا 
ـــە،  ـــەی خۆمان ـــە مەبەســـتمان كۆمەڵگـــە كوردییەك ك
پیـــاو هـــەر چۆنێـــك هـــەوڵ بـــدات كـــە هاوســـەرێكی 
بەدڵـــی خـــۆی دەســـت بكەوێـــت، بیەوێـــت و نەیەوێـــت 
رێكـــەوت و شـــانس رۆڵـــی ســـەرەكی هەیـــە. ئـــەم 
خانمیشـــەوە  بـــەلای  بـــڕی  دەرمـــان  بۆچوونـــەی 

هەمـــان بۆچوونـــە.«
ــیدەكان-ی  ــدی سـ ــی ناوەنـ ــێرزاد بەرپرسـ ــاواز شـ ئـ
ـــە: »مـــرۆڤ  ـــی كوردســـتان، رایوای یەكێتـــی ئافرەتان
و  سرووشـــت  ژینگـــەو  لەگـــەڵ  بەتێكەڵبـــوون 
ـــی فیكـــر  ـــە واقیع ـــەن و گەیشـــتن ب هەڵكشـــانی تەم
و دڵ،پێویســـتی بـــە رەگـــەزی بەرامبـــەر هەبـــووە، 
تـــا كاروانـــی ژیانـــی و ئـــەو تەمەنـــەی هەیەتـــی 
لەگەڵیـــدا بەڕێـــی بـــكات، بۆئـــەم مەبەســـتەش هـــەوڵ 
ـــی  ـــەم كاروان ـــەرگیرییەوە ئ ـــە رێگـــەی هاوس دەدات ل
ئافرەتـــان  بـــكات، بەگشـــتی  پـــێ  ژیانـــە دەســـت 
رەگـــەزی  هەڵبژاردنـــی  لـــە  هـــاوڕان  زۆربەیـــان 
بەرامبـــەر، ئافـــرەت بەگشـــتی دەیەوێـــت كەســـێك 

بكاتـــە هاوژینـــی خـــۆی كـــە بەشـــداری ســـەرەكیی 
ــرەت  ــت، ئافـ ــییەكانی بێـ ــی و ناخۆشـ ــان و خۆشـ ژیـ
حـــەز دەكات میهرەبانتریـــن پیـــاو هەڵبژێرێـــت، پیاوێـــك 
ـــی لێـــی پیـــس  ـــە دڵ ـــە قاڵبـــی مرۆڤێـــك بێـــت، ن كـــە ل
بێـــت و، نـــە رەزیـــل و نـــە بەخیـــل بێـــت.« گوتیشـــی: 
»لـــەم رۆژگارەدا نێـــر زۆرە، بـــەڵام پیـــاوی مـــەرد 
و خـــاوەن هەڵوێســـت كەمـــە كـــە بـــۆ خانمەكـــەی 
شـــاخێكی گـــەورە و بەهێـــز بێـــت، بۆیـــە ئافـــرەت 
هەڵبژاردنـــی  لـــە  بـــدات  بڕیـــار  ژیرانەتـــر  دەبێـــت 
هاوســـەر، مـــرۆڤ ناتوانێـــت لـــە دوورەوە كەســـی 
ــگات،  ــی تێبـ ــەوەی لێـ ــۆ ئـ ــەوە بـ ــەر بخوێنێتـ بەرامبـ
بەڵكـــو دەبێـــت بەكردەیـــی بچێتـــە واقعـــی ژیانـــی 
هاوبەش،كـــە ئەمـــەش زۆربـــەی كات ئافـــرەت دەكاتـــە 
قوربانـــی، چونكـــە زۆرجـــار هاوســـەرگیری وەكـــو 
وەرەقـــەی یانەســـیب، یـــان وەكـــو یاریـــی قومـــار وایـــە، 

یـــان بـــراوەی، یـــان دۆڕاو.«
نووســـەر و شـــاعیر ڕووزار ئەحمـــەد، ســـەبارەت 
بـــە هەمـــان پـــرس دەڵێـــت: »دیـــارە هەڵبژاردنـــی 
خواســـت و حـــەزەكان بەپێـــی پـــەروەردەو كۆمەڵگـــەو 
دابونەریتـــەكان جیاوازییـــان هەیـــە، جـــا هاوســـەرگیری 
بۆخـــۆی پرۆســـەیەكە هەموومـــان تێیـــدا بەشـــدارین، 
بـــۆ ئەمـــڕۆی هاوســـەرگیریمان لایەنـــی فیكـــری 
و مەعریفـــی زۆر گرنگـــە و كاریگـــەری لەســـەر 
خێزانمـــان  بەختـــەوەری  و  پێكەوەبـــوون  ئاینـــدەی 
ـــرو  ـــەو یەكســـانیی بی ـــی ئ ـــەر نەبوون ـــە، رەنگـــە ه هەی
هەڵوەشـــاندنی  لەســـەر  نەرێنـــی  هزرە،كاریگەریـــی 
لەلایەكـــی  كردبـــێ،  دروســـت  پرۆســـەیە  ئـــەو 
دیكـــەوە ئەمـــڕۆ جەنجاڵیـــی ژیـــان و تەكنەلۆژیـــا 
وایكردووە،تـــاك بـــەردەوام بـــەدوای كەســـێكدا بگـــەڕێ 
كـــە تۆزێـــك لـــەو ژاوەژاوەو كێبڕكێیـــەی بـــۆ هێـــورو 
ئێمـــەدا  لەكۆمەڵگـــەی  بكاتەوە،بەداخـــەوە  ئـــارام 
هێشـــتا پیـــاو وەكـــو روخســـارو چێـــژو پەیوەندیـــی 
كۆمەڵایەتـــی و دابونەریـــت تەماشـــای خۆشەویســـتی 
ـــدا  ـــە لەتەمەنێكـــی كورت و هاوســـەرگیری دەكات،بۆی
كاڵ دەبێتـــەوەو ئـــەو شـــەوق و رەونەقـــەی نامێنێـــت، 
كەواتـــە پیـــاو و كۆمەڵگـــە دوو جومگـــەی بنەڕەتـــی 
ــەو  ــی بـ ــت و سەركەوتنیشـ ــەیەن و شكسـ ــەو پرۆسـ ئـ
پێـــوەرە دەگـــۆڕێ، ئینجـــا لێـــرەوە دەتوانیـــن بڵێیـــن 
جـــۆری هاوســـەرگیرییەكە لەنـــاو عەقڵـــی خـــودی 
تاكـــدا تاوتـــوێ دەكـــرێ و تەرەفـــی بەرانبەریـــش دەبـــێ 
لـــەو ئاســـتەدابێت، بـــۆ ئـــەوەی نەبێتـــە قوربانیـــی 

پرۆســـەكە.«

لەكۆمەڵگەی ئێمەدا هێشتا پیاو 
وەكو روخسارو چێژو پەیوەندیی 

كۆمەڵایەتی و دابونەریت تەماشای 
خۆشەویستی و هاوسەرگیری 

دەكات،بۆیە لەتەمەنێكی كورتدا 
كاڵ دەبێتەوەو ئەو شەوق و 

رەونەقەی نامێنێت

ئافرەتان حەز و خولیای 
جیاوازیان هەیە، كولتوورو 

نەریتی كۆمەڵگەش وەك مۆرانە 
لێیان ئاڵاوە، بەراددەیەككە 

ئافرەت ناتوانێت حەزەكانی خۆی 
لەو ژینگە كۆمەڵایەتییەدا یەكلایی 

بكاتەوە

ئافرەت دەخوازێ پیاو عاشقی 
بێت و تێی بگات لەلایەنی سۆزو 
خۆشەویستی و توانای دەڕبرینی 
وشەی پڕ هەستو سۆزی هەبێت 
وبتوانێ دنیای دڵی هەمیشە بە 

ستایشەكانی پڕ بكاتەوە

ســـندس حوســـێن، چالاكـــی مەدەنییـــە و هێمـــا بـــۆ 
ئـــەوە دەكات كـــە »زۆر زەحمەتـــە بتوانیـــن وەك خـــۆی 
ئافرەتـــان  چونكـــە  بكەیـــن،  بابەتەكـــە  شـــرۆڤەی 
كولتـــوورو  هەیـــە،  جیاوازیـــان  خولیـــای  و  حـــەز 
ــاڵاوە،  ــان ئـ ــە لێیـ نەریتـــی كۆمەڵگـــەش وەك مۆرانـ
بەراددەیەككـــە ئافـــرەت ناتوانێـــت حەزەكانـــی خـــۆی 
ــەوە،  ــی بكاتـ ــەدا یەكلایـ ــە كۆمەڵایەتییـ ــەو ژینگـ لـ
پیاوانییـــش لـــە هەڵبـــژاردەو حەزەكانیـــان بەهەمـــان 
كولتـــوورەدان.«  ئـــەو  كاریگەریـــی  لەژێـــر  شـــێوە 
ئافـــرەت  زۆرجـــار  »بەداخـــەوە  دەڵێـــت:  هـــاوكات 
تەنیـــا لەترســـی مانـــەوەو بڕینـــی وشـــەی قەیرەكـــچ 
ــەن  ــی لەلایـ ــو ژیانـ ــتنە نێـ ــان دەستخسـ ــدا، یـ بەباڵایـ
دەســـتبەرداری  دەبێـــت  ناچـــار  دەوروبەریـــەوە 
هەڵبژاردنـــی هاوســـەر بێـــت و كەســـێك هەڵبژێرێـــت 
كـــەزۆر كـــەم ئـــەو خەســـڵەتانەی تێدابێـــت كـــە ئـــەو 
دەیخوازێـــت.« گوتیشـــی: »وەك ئـــەو ئەزموونـــەی 
لەژیـــان هەمـــە، چ وەك كچێـــك لـــە رابـــردوودا و 
پاشـــان وەك هاوســـەرو دایكێـــك لـــە ئێســـتادا،دەتوانم 
ــڵەتانەی  ــەو خەسـ ــك لـ ــەر هەندێـ ــە سـ ــك بخەمـ تیشـ
كـــە ئافـــرەت بـــۆ ئەوكەســـەی دەبێتـــە هاوبەشـــی 
ژیانـــی دەیخوازێت.ئافـــرەت دەخـــوازێ پیـــاو عاشـــقی 
ــتی  ــۆزو خۆشەویسـ ــی سـ ــگات لەلایەنـ ــت و تێیبـ بێـ
و  هەســـت  پـــڕ  وشـــەی  دەڕبرینـــی  توانـــای  و 
ــە  ــی هەمیشـ ــای دڵـ ــێ دنیـ ــت وبتوانـ ــۆزی هەبێـ سـ
بـــە ستایشـــەكانی پـــڕ بكاتەوە.ئافـــرەت دەخـــوازێ 
جێـــی  لێبـــووردە و  هاوبەشـــی ژیانـــی كەســـێكی 
متمانـــە بێـــت، چونكـــە كەســـی لێبـــووردە بـــە ئاســـانی 
دەســـتبەرداری نابێت،ئافـــرەت ئـــەو پیـــاوەی دەوێـــت 
كـــە ریـــزی لێدەگرێـــت و وەك مرۆڤیكـــی خـــاوەن 
خـــەون و خولیـــا مامەڵـــەی لەگەڵـــدا دەكات، لەگـــەڵ 
ـــت هاوســـەرەكەی  ـــرەت دەیەوێ هەمـــوو ئەوانەشـــدا ئاف
چاولـــەدەر نەبێـــت و تەنیـــا دونیـــای بـــەو پـــڕ ببێتـــەوە، 
ـــەوە ئافـــرەت هەســـت بەشـــكان و رووخانـــی  بەپێچەوان
دەروونـــی دەكات، ئەگەرچـــی لەهەوڵـــی شـــاردنەوەی 

هەستەكانیشـــی بێـــت.«
 : رایوایـــە  كەریمـــی  ژیـــلا  رۆژنامەنـــووس 
»پێـــوەری هەڵبژاردنـــی هاوســـەر بەقـــەد تاكەكانـــی 
پێـــی  بـــە  كەســـەو  هـــەر  و  جیـــاوازە  كۆمەڵگـــە 
پێوەرێـــك  چەنـــد  یـــان  كۆمەڵایەتـــی،  پێوەرێكـــی 
هاوبەشـــی ژیانـــی هەڵدەبژێرێـــت. رەنگـــە ئـــەوەی 
هاوســـەری  مەرجـــی  و  میـــلاك  ئافرەتێـــك  لای 
هـــەر گرنگـــی  دیكـــە  بـــەلای كچێكـــی  باشـــە، 

مـــن  بـــەرای  دەڵێـــت:  هـــاوكات  پێنەدرێـــت.« 
ـــە تاكـــی پێـــوەرەكان باشـــترین  ـــە تـــاك ب هاوســـەنگی ل
ـــۆ ســـەركەوتنی پرۆســـەی هاوســـەرگیری  ـــە ب رێگەی
ــە  ــە كـ ــتن، ئەوەیـ ــە پێویسـ ــە كـ ــی دیكـ و مەرجەكانـ
هەبێـــت.  لێبووردەیـــی  و  تێگەیشـــتن  هاوســـەر 
توانـــی خۆگونجانـــدن و تێگەیشـــتن لـــە كێشـــەكانی 
ــت و هـــەوڵ بـــۆ چارەســـەری بـــدات، ئەوانـــە  هەبێـ
ــان  ــی ژیـ ــی بەختەوەریـ ــە زەمانەتـ ــەن كـ ــەو پێوەرانـ لـ
هەڵبژاردنـــی  »دەبێـــت  گوتیشـــی:  دەكـــەن.« 
ــەك  ــت، نـ ــەكان بێـ ــوەرە دەروونییـ ــەر پێـ ــەر لەسـ هاوسـ
رواڵـــەت، چونكـــە جوانـــی و ســـەروەت و ســـامان 
ــان  ــی كات كۆتاییـ ــە تێپەڕبوونـ ــە بـ ــتانەن كـ ــەو شـ لـ
پـــێ دێـــت، بـــەڵام خـــوو و ئـــاكاری جـــوان لـــەو 
ـــووی لەســـەر  ـــی داهات ـــت ژیان ـــە دەكرێ ـــەن ك بنەمایان
بونیـــاد بنرێـــت. كەواتـــە هاوســـەنگی و لێكچـــوون بـــۆ 
ـــە  ـــڕ ل ـــت ژیانێكـــی پ ـــوون پێویســـتە و دەكرێ بەختەوەب

متمانـــە و رێـــز لەســـەری دابمەزرێـــت.«
بـــە  ســـەبارەت  بڵبـــاس،  راگەیاندنكارفەرهـــاد 
هەمـــان پـــرس دەڵێـــت: »دەتوانـــم بڵێـــم گەنجانـــی ئـــەم 
ســـەردەمە 95%یـــان بەبـــێ بیركردنـــەوە هەنـــگاو بـــۆ 
هاوســـەرگیری دەنێـــن، بۆیـــە ئەنجامەكـــەی لەوانەیـــە 
بـــاش نەبێـــت، هۆكارەكەشـــی پەلەكردنـــە، چونكـــە 
ئەوەنـــدەی بیـــر لـــە ئەنجامدانـــی دامركاندنـــەوەی 
بەرپرســـیاریەتی  دەكەنەوە،بیرلـــە  حەزەكانیـــان 
ــە  ــەوە كـ ــەوە دەكاتـ ــش لـ ــەوە.« جەختیـ ــزان ناكەنـ خێـ
ــە  ــەز بـ ــتییەوە حـ ــەی خۆشەویسـ ــە رێگـ ــاوان لـ »پیـ
پێكهێنانـــی ژیانـــی هاوســـەری دەكەن،پێیانوایـــە ئـــەوە 
ـــر  ـــە و وا هەســـت دەكـــەن زیات ســـەركەوتووترین رێگای
ـــی  ـــەر بەدوادچوون ـــەڵام ئەگ ـــەن، ب ـــری تێدەگ لەیەكت
دەردەكەوێت،رێـــژەی  بـــۆ  ئەوەمـــان  بكەیـــن،  ورد 
ــە  ــەن كـ ــەرەكان ئەوانـ ــەوەی هاوسـ ــەی جیابوونـ زۆربـ
هاوســـەرگیرییان  خۆشەویســـتییەوە  رێگـــەی  لـــە 
كـــردووە، ئەمـــەش بـــۆ ئـــەوە دەگەڕێتـــەوە كـــە بـــەر 
لـــە ئەنجامدانـــی پڕۆســـەكە، كۆمەڵێـــك بەڵێنـــی 
هەمـــووی  دواتریـــش  داوە،  بەیەكتـــری  گەورەیـــان 
بـــووە بـــە بڵقـــی ســـەر ئـــاو، یـــان زۆر جـــار راددەی 
غیـــرە  وادەكات،  یەكتـــری  بـــۆ  خۆشەویســـتییان 
لەیەكتـــری بكـــەن و دڵپیســـی لـــە نێوانیـــان ســـەر 
ــەڵ  ــان، لەگـ ــە هـــۆی جیابوونەوەیـ ــدات و ببێتـ هەڵبـ
هەمـــوو ئەوانەشـــدا پیـــاو پێویســـتی بـــە ئافرەتێكـــی 
گوێڕایـــەڵ و ئارامـــە، تاوەكـــو بیـــكات بـــە شـــاژنی 

دڵ و مـــاڵ و ژیانیشـــی.«

دوو كچ ماوەی 18 ساڵە 
چاوەڕوانی دۆزینەوەی 
دایكیان دەكەن

ئەگەرچی خانەی بێ 
سەرپەرستان لە هەر وڵاتێكدا بە 
كوردستانیشەوە شوێنێكی باشە 
و وەك سەرپەنایەك داڵدەی 
منداڵانی بێكەس دەدات، بەڵام 
هەر ئەو خانەیە پڕە لە 
فرمێسك و خەم و هەر كام 
لەو منداڵانەش هەنبانەیەك 
ئازاریان هەیەو زۆر 
ئاواتیشیان لە دڵدایە 
كە بەدی نەهاتوون. دوو 
كچی كوردیش كە خوشكن 
و لە خانەی بێ سەرپەرستاندا ژیاون، 
باسی ئەوە دەكەن كە ماوەی 18 ساڵە 
چاوەڕوانی دۆزینەوەی دایكیانن و 
بەسەرهاتی خۆیان بۆ گۆڤاری گوڵان 
دەگێڕنەوە.

گوڵان: كۆمەڵایەتی

بـــۆ  كـــە  خوشـــكن  دوو  هـــەورێ  و  هێشـــوو 
ــاون.  ــتاندا ژیـ ــێ سەرپەرسـ ــەی بـ ــەك لەخانـ ماوەیـ
ئێســـتا هێشـــوو تەمەنـــی 22 ســـاڵە و هـــەورێ 21 
ســـاڵانە، ئـــەوان وەك خۆیانـــان باســـی دەكـــەن ئێســـتا 
لای پووریـــان )خوشـــكی دایكیـــان( دەژین.هێشـــوو 
ـــاری  ـــۆ گۆڤ ـــردووی خـــۆی ب بەمجـــۆرە باســـی راب
كاتێـــك  دەیگێڕێتـــەوە  دەكات: »پـــوورم  گـــوڵان 
بـــووەو هەورێـــی  ســـاڵان  مـــن چـــوار  تەمەنـــی 
خوشكیشـــم تەمەنـــی ســـێ ســـاڵ بـــووە، باوكـــم 
دایكمـــی تەڵاقـــداوە و ئێمەشـــی ناردووەتـــە خانـــەی 
بـــێ سەرپەرســـتان، تەنانـــەت نەیهێشـــت دایكـــم 
بـــۆ دواجـــار لـــە باوەشیشـــمان بگرێـــت، تاوەكـــو 
باپیرەمان)بابـــی بابـــم( مابـــوو، زوو زوو دەهاتـــە 
ســـەردانمان و هەرجارێـــك دەهـــات، تـــا دەڕۆیشـــتەوە 
بۆمـــان دەگریـــا و بـــە گریانـــەوە دەیگـــوت: خۆزگـــە 
ـــز نەمدەهێشـــت  ـــە، هەرگی ـــم هەبووای ـــی جاران تاقەت
لـــە خانـــەی بـــێ سەرپەرشـــتان بمێننـــەوە. 10 ســـاڵ 
پێـــش ئێســـتا باپیـــرەم مـــرد و ئێمـــەش بێكەســـتر 
بوویـــن. مـــن و خوشـــكەكەم هەمـــوو شـــەوێك بـــە 
ـــەوە،  حەســـرەتی باوەشـــی دایكمـــان رۆژمـــان كردۆت
لەبـــارەوە  هیچـــی  دایكیشـــمان  بـــە  ســـەبارەت 
نازانیـــن، نازانیـــن مـــردووە یـــان مـــاوە، پـــوورم 
دەڵێت،دایكـــم مێـــردی كردووەتـــەوە و لـــە دەرەوەی 
كوردســـتانە، بـــەڵام دڵـــم پێـــم دەڵێـــت، دایكـــم لـــە 
ژیانـــدا نەمـــاوە و هـــەر ئـــەوكات كارەســـاتێكیان 
بەســـەر هێنـــاوە، ئەمـــڕۆش دوای ئـــەو هەمـــوو 
ئـــازار و ناخۆشـــی و دەربەدەرییـــە مـــن خوێندنـــی 
ـــەواو  ـــی خوشكیشـــم پەیمانگـــەی ت زانكـــۆو هەورێ
ـــۆ دەكات و  ـــان ب ـــان دایكایەتیم ـــردووە، پوورەكەم ك
ــات،  ــان ناخـ ــۆی فەرقمـ ــی خـ ــەڵ منداڵەكانـ لەگـ
نانێكـــی  گـــەورە  خـــوای  دەڵێـــت:  هەمیشـــە 
ـــەو  ـــە كاتێكـــدا ئ ـــن، ل ـــن و بەیەكـــەوە دەیخۆی پێداوی
ـــە شـــەڕی  ـــە و هاوســـەرەكەی ل ئافرەتێكـــی بێوەژن
ـــتە  ـــووە، راس ـــەوەی داعـــش شـــەهید ب رووبەڕووبوون
پوورمـــان بۆنـــی دایكمانـــی لـــێ دێـــت، بـــەڵام 
بوونـــی دایـــك لـــە ماڵـــەوە ســـەروەتێكی گەورەیـــە 

بـــۆ منداڵەكانـــی، لەگـــەڵ هەمـــوو ئەوانەشـــدا 
شـــەوان بـــە ئومێـــدی ئـــەوە دەخەویـــن كـــە بەیانییـــەك 

ــەوە.« ــان هاتبێتـ ــتین و دایكمـ ــەو هەسـ لەخـ
لـــەرووی  عومـــەر  هێمـــن  كۆمەڵنـــاس 
ـــە  ـــەبارەت ب ـــی خـــۆی س ـــەوە بۆچوون كۆمەڵایەتیی
بەســـەرهاتی ئـــەو دوو خوشـــكە دەردەبڕێـــت و هێمـــا 
بـــۆ ئـــەوە دەكات، »پرۆســـەی پـــەروەردە پێكهاتـــووە 
لـــە دایـــك و بـــاوك و هـــەر یەكێـــك لەمانـــە ئەگـــەر 
لـــە ئاســـتی بەرپرســـیارێتیدا نەبـــن، ئـــەوا پرۆســـەكە 
خەلەلـــی تێدەكەوێـــت.« هـــاوكات دەڵێـــت:» ئـــەو 
حاڵەتـــەی كـــە هەیـــە و لـــە لایەكـــەوە ئـــەو دوو 
ـــارە و لەلایەكـــی  كچـــە چارەنووســـی دایكیـــان نادی
ـــەی  ـــە مامەڵ ـــەو شـــێوە دڵڕەقیی ـــان ب دیكـــەوە باوكی
لەگـــەڵ كـــردوون و لێیـــان بێبـــەری بـــووە، وایكـــردووە 
ـــە هەســـت و ســـۆز و  ـــوون ل ـــەوان دوورب بێگومـــان ئ
خۆشەویســـتی و ئـــەو بەزەییـــەی كـــە پێویســـتە 
منداڵەكانـــی،  بیداتـــە  باوكێـــك  و  دایـــك  هـــەر 
بۆیـــە ئـــەوان ئێســـتا لـــە بارودۆخێكـــی دەروونیـــی 
ناجێگیـــردان و هیـــچ كەســـێك جێگـــەی دایـــك و 
باوكیـــان پـــڕ ناكاتـــەوە، زانایانـــی دەروونناســـی 
و كۆمەڵناســـی گەیشـــتوونەتە ئـــەو راســـتییەی 
كـــە خانـــەی پەروەردەكردنـــی منـــداڵان بەهیـــچ 
ناگرێتـــەوە.«  خێـــزان  شـــوێنی  شـــێوەیەك 
كۆمەڵایەتـــی  توێژەرێكـــی  »وەك  گوتیشـــی: 
ئامۆژگاریـــم بـــۆ ئـــەو دوو كچـــە ئەوەیـــە كـــە 
رابـــردوو لەبیـــر بكـــەن و خۆیـــان بـــەم رابـــردووە تاڵـــە 
نەبەســـتنەوە و هێنـــدە حەســـرەت بـــۆ شـــتێك نەخـــۆن 
كـــە گەڕانـــەوەی نییـــە، ئـــەوان ئێســـتا لـــە قۆناغـــی 
ـــن و  ـــاش ب ـــن كەســـانێكی ب پێگەیشـــتندان و دەتوان
لـــە كۆمەڵگـــەی خۆیانـــدا خزمەتـــی خەڵـــك بكـــەن 
و هاوكاریـــی منـــداڵان بكـــەن، ئەگـــەر نەشـــچنە 
ئـــەوەی  چونكـــە  هاوســـەرگیرییەوە،  پرۆســـەی 
كـــە رۆیشـــتووە، تەنیـــا رابردوویەكـــە و رابـــردووش 
دەكـــرێ پەنـــد و وانـــەی لێوەربگیرێـــت، نـــەك بـــە 
بـــۆ رابـــردوو ژیـــان تاڵتـــر  خەفـــەت و مـــەراق 

بكرێـــت.

باوكم دایكمی تەڵاقدا و ئێمەشی 
ناردە خانەی بێ سەرپەرستان، 

تەنانەت نەیهێشت دایكم بۆ 
دواجار لە باوەشیشمان بگرێت

پوورم دەڵێت،دایكم مێردی 
كردووەتەوە و لە دەرەوەی 

كوردستانە، بەڵام دڵم پێم 
دەڵێت، دایكم لە ژیاندا نەماوە و 
هەر ئەوكات كارەساتێكیان بەسەر 

هێناوە

شەوان بە ئومێدی ئەوە دەخەوین 
كە بەیانییەك لەخەو هەستین و 

دایكمان هاتبێتەوە

زانایانی دەروونناسی و كۆمەڵناسی 
گەیشتوونەتە ئەو راستییەی كە 
خانەی پەروەردەكردنی منداڵان 
بە هیچ شێوەیەك شوێنی خێزان 

ناگرێتەوە

